
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ 

ՀՈԿՏԵՄԲԵՐԻ 2-Ի N 1151-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ 

ԿԱՏԱՐԵԼՈՒ ՄԱՍԻՆ

Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2014 թվականի հոկտեմբերի 2-ի Հայաստանի Հանրապետության 2014 թվականի պետական բյուջեում, Հայաստանի Հանրապետության կառավարության 2013 թվականի դեկտեմբերի 19-ի N  1414-Ն  որոշման մեջ  փոփոխություններ ու լրացումներ կատարելու և Հայաստանի Հանրապետության Շիրակի մարզպետարանին գումար հատկացնելու մասին N1151-Ն որոշման մեջ կատարել հետևյալ փոփոխությունները՝

1) 8-րդ կետում օգոստոսի 1-ը բառերը փոխարինել հոկտեմբերի 1-ը բառերով.

2) 9-րդ կետի 1-ին ենթակետում սույն որոշումն ուժի մեջ մտնելուց հետո երկամսյա ժամկետում բառերը փոխարինել մինչև 2015 թվականի հունվարի 30-ը բառերով:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՏԵՂԵԿԱՆՔ-ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ 

ՀՈԿՏԵՄԲԵՐԻ 2-Ի N 1151-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
	
	Իրավական ակտի հիմնավորումը

	1.
	Անհրաժեշտությունը

	
	      ՀՀ կառավարության 2014 թվականի հոկտեմբերի 2-ի N1151-Ն որոշման 9-րդ կետի           1-ին ենթակետով սահմանվել է, որ բնակարան (բնակելի տուն) ձեռք բերելու համար բնակարանի գնման վկայագրի միջոցով ֆինանսական աջակցություն ստանալու իրավունք ունեցող անձանց (ընտանիքներին) վկայագիրը տրամադրվում է նրանց կողմից որոշումն ուժի մեջ մտնելուց հետո երկամսյա ժամկետում ՀՀ Շիրակի մարզպետին ներկայացված դիմումի հիման վրա:

       Վերը նշված որոշումն ուժի մեջ է մտել 2014 թվականի նոյեմբերի 13-ին: Որոշմամբ նախատեսված երկամսյա ժամկետը լրանում է 2015 թվականի հունվարի 13-ին և ընդմիջվում է տոնական 12 օրերով, ինչի պարագայում անհրաժեշտություն է առաջանում որոշմամբ սահմանված ժամկետի երկարաձգման:

	2.
	Ընթացիկ իրավիճակը և խնդիրները

	
	    ՀՀ կառավարության 2014 թվականի հոկտեմբերի 2-ի N 1151-Ն որոշման 9-րդ կետի  1-ին ենթակետով սահմանված երկամսյա ժամկետը 12 տոնական օրերով ընդմիջվելու պարագայում զգալիորեն սահմանափակում է ծրագրի շահառու ճանաչված ընտանիքների կողմից դիմումների ներկայացման հնարավորությունը՝ կապված դիմումի ներկայացման ժամանակ նրանց ընտանիքի անդամների ներկայացուցչությունն ապահովելու հետ:
     Այդ պարագայում, Գյումրի քաղաքում երկրաշարժի հետևանքով անօթևան մնացած ընտանիքների բնակարանային պայմանների բարելավմանն ուղղված, ներկայումս իրականցման փուլում գտնվող՝ բնակարանների գնման վկայագրերի տրամադրման ծրագրի արդյունավետ իրականացումն ապահովելու նպատակով, անհրաժեշտություն է առաջանում սահմանված ժամկետի երկարաձգման (նույն կարծիքն է հայտնել նաև               ՀՀ Շիրակի մարզպետը՝ 2014 թվականի դեկտեմբերի 11-ի N 01/06.3/5960-14 գրությամբ):

	3.
	Կարգավորման նպատակը և բնույթը.


	
	      Որոշման նախագծով, նպատակ ունենալով ապահովել Գյումրի քաղաքում                          ՀՀ կառավարության 2014 թվականի հոկտեմբերի 2-ի N 1151-Ն որոշման համաձայն իրականացվող բնակարանների գնման վկայագրերի տրամադրման ծրագրի արդյունավետ իրականացումը, առաջարկվում է համապատասխան փոփոխություն կատարել ՀՀ կառավարության 2014 թվականի հոկտեմբերի 2-ի N 1151-Ն որոշման 9-րդ կետի 1-ին ենթակետում և դիմումների ներկայացման ժամկետ սահմանել 2014 թվականի հունվարի 30-ը: Ըստ այդմ, անհրաժեշտություն է առաջանում փոփոխություն կատարել  նաև որոշման 8-րդ կետում: 

	4.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ քաղաքաշինության նախարարության կողմից՝ ՀՀ Շիրակի մարզպետարանի կողմից ներկայացված առաջարկության հիման վրա:

	5.
	Ակնկալվող արդյունքը

	 
	Որոշման նախագծի ընդունմամբ ակնկալվում է ապահովել բնակարանների գնման վկայագրերի տրամադրման ծրագրի արդյունավետ իրականացումը:


ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ 

ՀՈԿՏԵՄԲԵՐԻ 2-Ի N 1151-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ
 
Հայաստանի Հանրապետության կառավարության 2014 թվականի հոկտեմբերի 2-ի N1151-Ն որոշման մեջ փոփոխություններ կատարելու մասին Հայաստանի Հանրապետության  կառավարության որոշման նախագծի ընդունման կապակցությամբ պետական բյուջեում ծախսերի և եկամուտների փոփոխություններ չեն առաջանում:
ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ 

ՀՈԿՏԵՄԲԵՐԻ 2-Ի N 1151-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	       Հայաստանի Հանրապետության կառավարության 2014 թվականի հոկտեմբերի 2-ի N1151-Ն որոշման մեջ փոփոխություններ կատարելու մասին ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

	2
	Միջազգային պայմանագրերով ստանձնած պարտավորությունների հետ համապատասխանությունը

	
	        Հայաստանի Հանրապետության կառավարության 2014 թվականի հոկտեմբերի 2-ի N1151-Ն որոշման մեջ փոփոխություններ կատարելու մասին Հայաստանի Հանրապետության  կառավարության որոշմամբ կարգավորվող հարցերի մասով միջազգային պայմանագրերով պարտավորություններ չեն ստանձնվել:


ՏԵՂԵԿԱՆՔ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ 

ՀՈԿՏԵՄԲԵՐԻ 2-Ի N 1151-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՆԱԽԱԳԾՄԱՆԸ և ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ 
ՄԱՍՆԱԿՑՈՒԹՅԱՆ ՄԱՍԻՆ
	1
	Հասարակությանը նախագծի վերաբերյալ իրազեկումը 

	
	    Հայաստանի Հանրապետության կառավարության 2014 թվականի հոկտեմբերի 2-ի N1151-Ն որոշման մեջ փոփոխություններ կատարելու մասին Հայաստանի Հանրապետության  կառավարության որոշման Հայաստանի Հանրապետության կառավարության որոշման նախագիծը տեղադրվել է  www.mud.am կայքում:

	2
	Հասարակության մասնակցությունը նախագծմանը և/կամ քննարկումներին 

